
Jemaat-jemaat Allah Al Maséhi
Sabat 9/7/26/120 dan Pendamaian 10/7/26/120

Teman-teman sekalian,

Sabat ini kita sampai kepada Sabat dan Hari Pendamaian berganda dua atau saling berikutan bagi Bulan Ketujuh tahun Kedua puluh enam jubli ke 120 sejak penciptaan manusia. Hari Pendamaian mewakili pendamaian manusia kepada Tuhan setelah kejatuhan Taman Eden itu dan Pemulihan di bawah Mesias. Semuanya memakan masa 6000 tahun atau 120 jubli. Kini kita berada di dalam proses zaman penghabisan atau zaman akhir jubli terakhir sebelum pemulihan itu dimulakan dengan datangnya Mesias nanti.

Kita sering takjub melihat keingkaran yang disengajakan kebanyakan orang yang mengaku taat kepada Tuhan dan mengikut perintah dan ajaranNya. Tahun ini, sistem Yahudi akan memelihara Pendamaian pada hari Isnin 6 Oktober, berikutan penundaan-penundaan yang dilakukan demi mengelak tradisi-tradisi kumpulan Farisi dan kini para rabbi dari dipengaruhi kalendar Tuhan (lihat karya Kalendar Tuhan [156]). Maka Judaisme menunda hari Pendamaian dan begitu juga dengan Jemaat-jemaat Tuhan yang mengikut tradisi-tradisi mereka yang korup. Dalam banyak tahun di mana Pendamaian jatuh dalam lingkungan sehari dari hari Sabat, ianya sama ada dibawa ke hadapan atau dibawa kembali ke hari Sabat atau ditangguhkan hingga hari Isnin. Jarang sekali ia dibenarkan jatuh pada hari Jumaat atau hari Minggu dan hanya dalam tahun-tahun di mana tiada lagi pilihan lainnya. Logik hujat ini yang tidak konsisten jelas sekali terlihat. Jika  diizinkan menunda atau mengabaikan hari paling suci dalam tahun dalam proses pendamaian kepada Tuhan dan yang mengikuti Penyaliban dan Kebangkitan, maka ia mengizinkan penangguhan sebarang hari Sabat ataupun hari Suci, dan dengan itu kalendar Tuhan tidak bermakna lagi. Jika hari ini tidak kudus bagi semua umat pilihan, maka mereka tidak mempunyai bahagian dalam bangsa Israel pada mana mereka dilantik sebagai pewaris dan pengganti. Jika Pendamaian dapat ditangguhkan maka Sabat juga boleh ditangguhkan. Kegagalan untuk memelihara Pendamaian maksudnya disingkirkan dari bangsa itu dan dari kalangan umat Tuhan. Ia adalah puasa yang diisytiharkan untuk seluruh umat manusia.

Islam telah merosakkan proses itu dengan mengisytiharkan hari Kesepuluh Muharam sebagai hari puasa bebas (hari Kesepuluh Tishri, Bulan Ketujuh, lihat karya Kalendar Ibrani dan Islam Didamaikan [053]) dan kemudiannya melonggarkan kalendar itu serta menggilirnya hinggakan tiada dari Hukum-hukum Tuhan yang dapat dipelihara sebagaimana ia berkait kepada kalendarNya. Ini adalah satu skandal dan satu penghinaan terhadap iman dan kemuliaan Tuhan untuk Jemaat-jemaat, Yehuda, dan seluruh umat Islam mengabaikan Hukum-hukum Tuhan serta hari-hari rayaNya yang telah ditetapkan.

Pada Surah 33 “Pertempuran Puak-puak”, nabi tersebut, yang bergelar “Muhammad”, menarik perhatian kepada sifat ketidakbolehubahan dan ketetapan Hukum Tuhan serta perbuatan khianat suku-suku Yahudi yang telah bersekutu dengan Islam dan kemudiannya telah berpaling tadah (Surah 33 Al Ahzab, The Clans atau The Confederates). Nabi itu telah menghalau suku Yahudi Bani (anak-anak kepada) Nadir dari Yathrib atas sebab-sebab khianat (Surah LIX). Mula-mula sekali mereka pergi kepada para pemimpin suku Qureysh di Mekah, kemudian kepada ketua-ketua kaum Ghatafan yang merupakan kaum besar padang gurun. Mereka meminta agar Islam dihapuskan dan menjanjikan bantuan dari orang-orang Yahudi di Yathrib. Orang-orang Yahudi ini telah berjanji untuk bersekutu dengan umat Islam yang tinggal di Yathrib atau Al Madinah dalam kota yang sama. Bani Qureysh dan Bani Ghatafan bersama semua puak-puak mereka telah mara untuk memusnahkan Yathrib. Bala tentera Islam dilebihi bilangan mereka sebanyak 10,000 kepada setiap 3,000 orang. Mereka telah menggali parit di sekitar Yathrib dan berperang selama sebulan dalam keadaan yang sukar. Mereka diselamatkan oleh kecurigaan yang ditimbulkan di kalangan puak-puak tersebut oleh seseorang yang berpihak kepada mereka. Suku Yahudi Bani Qureyzah, yang menjaga bahagian belakang mereka, telah memutuskan perikatan mereka dan berpakat dengan Bani Qureysh namun menunggu masa terbaik untuk menyatakan diri mereka dan menyerang kaum Muslim yang dalam kesusahan itu iaitu sebaik saja kemenangan Bani Qureysh kelihatan pasti. Kaum perempuan dan anak-anak telah dimasukkan ke dalam kubu-kubu, yang seperti menara-menara kubu England Utara, yang dimiliki keluarga-keluarga penting dan digunakan sebagai tempat perlindungan semasa diserang. Ada antara umat Muslim ini yang meminta untuk dibenarkan kembali untuk melindungi keluarga-keluarga mereka yang terdedah. Kedudukan Islam nampaknya seperti tiada harapan. Namun, halangan parit yang telah digali mereka untuk menghadapi pengepungan itu, telah melambatkan mereka untuk waktu yang lama dan suatu angin kencang telah bertiup dari arah laut selama tiga hari dan tiga malam, dan tiada tempat perlindungan yang dapat didirikan dan tiada api dinyalakan dan dengan kecurigaan tersebut ketua Qureysh iaitu Abu Sufian telah menghentikan pengepungan tersebut dengan penuh meluat. Kaum Ghatafan, apabila mendapati kaum Qureysh telah hilang pada pagi esoknya, juga meninggalkan tempat itu untuk pulang semula ke tempat asal mereka. Orang-orang Yahudi yang tertinggal mendapati diri mereka terdedah dan sekutu-sekutu Yahudi mereka di belakang kumpulan Islam, iaitu Bani Qureyzah, kini berada dalam kuasa Islam. Umat Muslim kembali dari Parit itu dan pada hari yang sama memulakan pengepungan mereka ke atas Yahudi Bani Qureyzah di dalam menara-menara mereka kira-kira tiga atau empat batu di utara dan mungkin di timur Medina, dan ia berlangsung selama dua puluh lima hari. Apabila mereka yang dikepung ini akhirnya menyerah diri, beberapa dari suku Aus yang merupakan pengikut mereka (Pickthal, Introduction to Surah 33) telah memohon belas kasihan sama yang ditunjukkan Islam kepada suku Khazraf dalam kes Bani Nadir dalam membenarkan mereka mengantara untuk orang-orang tanggungan mereka. Mereka ditanya sama ada mereka mengingini salah seorang dari mereka untuk mengantara bagi mereka dan mereka menjawab ya. Abdullah Yusuf Ali mengatakan bahawa mereka telah menamakan siapa hakimnya (rujuk nota samping 3702 kepada terjemahannya, terbitan Amana Press). Oleh itu, salah seorang dari ketua besar suku Aus yang cedera akibat pertempuran, dan yang dirawat di dalam masjid,  Sa’d ibn Mu’adh, telah dipanggil dan dia telah mengadili mereka dengan hukum-hukum Tuhan menurut penafsiran Yahudi yang lebih ketat lagi berbanding Kekristianan dan Islam, yang menurut ajaran-ajaran seperti mana diberikan Kristus dan diikuti oleh Islam. Kaum lelaki telah dihukum bunuh dan kaum perempuan dan anak-anak dijadikan tawanan sementara harta milik mereka dibahagi-bahagikan mengikut kehendak nabi itu.

Apa yang penting di sini adalah ajaran Islam di bawah nabi ini berhubung Hukum-hukum Tuhan. Hukum Tuhan tidak berubah. Surah jelas menyatakan hal ini sungguhpun kebanyakan penterjemah cuba mengaburinya sebanyak mungkin demi membolehkan ketidaktaatan yang disengajakan oleh Islam moden. Qur’an mengatakan pada Surah 33:60-62:

“Demi sesungguhnya, jika orang-orang munafik dan orang-orang yang ada penyakit (syak ragu-ragu) dalam hatinya, serta orang-orang yang menyebarkan berita-berita dusta di Madinah itu tidak berhenti (dari perbuatan jahat masing-masing), nescaya Kami akan mendesakmu memerangi mereka; sesudah itu mereka tidak akan tinggal berjiran denganmu di Madinah lagi melainkan sebentar sahaja, 

serta mereka tetap ditimpa laknat. Di mana sahaja mereka ditemui, mereka ditangkap dan dibunuh habis-habisan (tanpa belas kasihan ditambah). 

Yang demikian adalah menurut "Sunnatullah" (undang-undang peraturan Allah yang telah lalu dan engkau tidak sekali-kali akan mendapati sebarang perubahan bagi "Sunnatullah" itu.”

Istilah tersebut [Sunnatullah] adalah “Hukum” Allah. Jadi teks ini berbunyi “Ini adalah Sunna Tuhan untuk mereka yang dahulu, dan engkau tidak akan menemui sebarang ganti bagi Sunna Tuhan” (33:62). Sunna Allah secara menyeluruhnya meliputi Torah, Mazmur, Kitab-kitab Injil dan Buku-buku Para Nabi. Semua ini digelar Tawrat, Zabur, Injil dan Sahaif masing-masing. Dalam kata lain, seluruh Kitab Suci.

Nota-nota kepada terjemahan Abdullah Yusuf Ali memberi ilham tentang apa yang sebenarnya diperkatakan di sini.

Dalam nota samping 3768, kita melihat komen-komen yang menunjukkan bahawa istilah “orang-orang munafik” itu adalah berkenaan mereka yang kelihatan seperti, atau mengaku sebagai Islam, sebagai Berserah kepada Tuhan, namun kelakuan dan moral mereka adalah anti Islam atau anti hukum Tuhan. Adalah perlu untuk menghentikan kelakuan yang tidak baik dalam Kota itu dan di sini ianya dianggap merujuk kepada “Kota” nabi itu sedangkan ianya Kota Tuhan yang dimaksudkan iaitu Kota umat pilihan (lihat karya Kota Tuhan [180]).

Abdullah Yusuf Ali mengatakan (nota samping 3703) bahawa Sa’d ibn Mu’adh dari kaum Aus sewaktu mengadili mereka telah menggunakan syarat-syarat Ulangan 20:10-18 tetapi tidak betul-betul seperti yang dimaksudkan Alkitab. Syarat-syarat Ulangan 20:10-18 adalah bahawa suatu kota yang berdekatan dan yang berkemungkinan merosakkan ajaran-ajaran Hukum-hukum Tuhan seperti yang diberikan kepada Israel dan juga Yehuda serta keturunan Abraham dari mana Yehuda hanyalah satu kaum sahaja, harus dibinasakan sepenuhnya. Ulangan 20:16 menyuruh untuk tidak membiarkan apa-apapun hidup. Ini adalah untuk memelihara iman itu. Menurut hukum-hukum Tuhan seperti yang dianjurkan Yehuda, Bani Qureyzah itu, yang tinggal di Medina bersama dengan para pengikut Islam dan dengan siapa mereka telah bersekutu dan khianati, memang patut dimusnahkan sepenuhnya kerana berpakat dengan suku-suku Pagan untuk menghapuskan iman itu.

Abdullah Yusuf Ali berpendapat, dalam nota 3770 kepada Surah 33:62, bahawa tafsiran Yahudi bagi hukum Tuhan adalah lebih berat dari apa yang didapati dalam Islam namun ia adalah prinsip umum di mana sebarang elemen sosial yang  tidak mengikut hukum dan cuba merosakkan keteraturan dalam masyarakat secara diam-diam dan terbuka haruslah ditumpaskan sepenuhnya.

Apa yang penting adalah bahawa hukum Tuhan dianggap dari Surah ini sebagai tidak berubah dan sungguhpun istilah lain digunakan, ia merujuk kepada Hukum Tuhan, Sunna Allah, seperti mana yang diakui para pengulas sendiri dengan merujuk semula kepada Torah dalam pelonggaran perintah-perintah tersebut.

Mengikut kriteria yang sama, para pengikut Judaisme, Kekristianan dan Islam hari ini semuanya akan dihukum bunuh oleh Mesias pada kedatangannya kerana mereka telah sengaja memesongkan Hukum-hukum Tuhan dan Kalendar Tuhan untuk menjaga tradisi-tradisi mereka dan untuk memisahkan umat yang mahu menurut dari iman yang cuba mereka ikuti.

Pendamaian adalah satu proses dan diwakili oleh satu Hari yang Suci di dalam Kalendar Tuhan. Islam telah sengaja merosakkannya dengan menjadikan pilihan bebas dan memisahkan kalendar tersebut dari perhitungan-perhitungannya yang betul.

Judaisme telah menangguhkan Yom Kippur agar mereka dapat memelihara tradisi-tradisi mereka. Telah dicadangkan dengan olok-olok kepada saya bahawa ini dilakukan agar mereka dapat menonton perlawanan Rugbi Piala Dunia pada hari Minggu akan datang ini. Boleh dianggap bahawa alasan ini adalah sebaik alasan-alasan yang biasa mereka berikan untuk penundaan-penundaan tersebut. Apa yang lebih pelik lagi adalah bahawa beberapa dari Jemaat-jemaat Tuhan mengikut mereka ke dalam kesilapan ini kerana seorang pendeta Jemaat-jemaat Tuhan abad Kedua puluh, iaitu Herbert Armstrong, tidak cukup pengetahuannya untuk menghasilkan kalendar yang betul.

Ia bukan hanya kerana Islam telah memesongkan kalendar itu yang membuatkan mereka terdedah dan terpisah dari Tuhan seperti juga Judaisme. Faktor utama dalam pertaubatan Islam harus bermula dengan Pertaubatan dan kemudiannya Pembaptisan.

Alkitab jelas menyatakan ada Satu Iman, Satu Tuhan, Satu Baptisan, Satu Allah dan Bapa kepada semua yang mengatasi semua dan melalui semua dan di dalam semua (Efesus 4:5; Surah 2:138; 5:73; 6:82). Kebanyakan umat dunia tidak dibaptiskan dengan efektifnya.

Qur’an mengatakan:

Shibghah (Pembaptisan) Allah. Dan siapakah yang lebih baik shibghahnya daripada Allah? Dan hanya kepada-Nya-lah kami menyembah. (Surah 2:138).

Islam moden tidak membaptis kerana mereka tidak memahami latar belakang Kitab Suci untuk Qur’an (atau Koran). Oleh itu mereka tidak menurut Allah dan tidak menerima pembaptisanNya yang sejati, yang harus mereka terima untuk diselamatkan. Terdapat baptisan-baptisan palsu, dalam apa yang dipanggil Kekristianan, yang dijalankan dengan membuat percikan ke atas dahi anak kecil. Mereka tidak berdosa dan memangpun tidak mampu bertaubat seperti yang diperlukan (Lukas 3:3; Kisah 13:24) atau dengan orang dewasa yang belum menerima karunia Roh Tuhan (Kisah 19:1-6) dan mempunyai pembaptisan yang tidak sah kerana tidak memiliki pemahaman rencana Allah. Pembaptisan sebenar adalah berdasarkan pertaubatan (Surah 4:146; 5:39; 42:25) dari kelakuan berdosa dan bersetuju untuk tidak lagi berdosa yang bermakna melanggar Perjanjian Tuhan (Surah 16:91,95).

Pembaptisan adalah penenggelaman sepenuhnya dalam air hinggakan seseorang itu mungkin lemas jika tidak diangkat. Tangan-tangan diletakkan pada individu itu dan Roh Tuhan yang membenarkan diletakkan di dalam orang itu (Kisah 19:1-6; Surah 5:110; 16:102) dan semua dosa-dosa lampau mereka diampuni (Surah 20:73) kerana korban Kristus telah membayar hutang individu-individu itu (Kolose 2:12-14) dan akan memberikan kebangkitan pertama (1 Petrus 3:20-21; Roma 6:1-6; Surah 2:113 dan 212; 4:87; 6:12; 23:16). Kita semua harus mengaku telah berdosa (1 Yohanes 1:8-10; Roma 3:23; Surah 42:25) dan Tuhan menyuruh semua orang bertaubat, dan telah menetapkan satu Hari Pengadilan bagi mereka (Kisah 17:30; Surah 82:17). Baptisan dengan selaman melambangkan kematian cara hidup penuh dosa kita yang dahulu, yang merupakan pelanggaran hukum atau perintah (1 Yohanes 3:4). Kesedaran tentang dosa dan diri yang tidak bernilai merupakan faktor utama dalam pertaubatan. Memikirkan diri benar merupakan dosa paling teruk kerana orang yang berdosa ini tidak melihat kekurangannya sendiri dan kita semua sedikit sebanyak adalah serba kekurangan. Kebenaran diri adalah penipuan diri yang serius yang sentiasa menimbulkan pemikiran ingin mempersalahkan orang lain. Kita memelihara semua syarat perjanjian itu melainkan hukum-hukum korban penutupan fizikal yang telah ditambah (Yeremia 7:22). Kini kita menurut roh hukum itu (Roma 3:31), yang menjadi hakim kita (Roma 2:27) dan ini akan mempengaruhi kita semua secara berbeza.

Latar belakang sejarah menunjukkan banyak tapak purba yang mempunyai kolam-kolam pembaptisan. Kolam-kolam yang baru dipulihkan seperti yang ada di Qumran menunjukkan betapa meluasnya kepercayaan ini. Oleh kerana Islam tidak menurut arahan-arahan nabi itu, mereka tidak menerima Pembaptisan Allah yang kononnya mereka sembah itu.

Begitu juga, Judaisme tidak menerima Pembaptisan Tuhan kerana mereka tidak menyembahNya dengan mengakui Mesias dan korbannya yang menyelamatkan (lihat karya Pertaubatan dan Pembaptisan [052]).

Kita semua harus mengakui keperluan untuk keselamatan melalui pertaubatan dan pembaptisan, dan bertaubat dan kembali dan diselamatkan. Kita semua berdosa dan hamba-hamba kepada dosa. Hanya melalui pertaubatan, pembaptisan dan kemenangan ke atas dosa melalui iman, barulah kita dapat pastikan keselamatan kita. Sebaik saja kita mula berjalan, Tuhan akan menambah pengetahuan dan kekuatan kita. Kita diuji sepanjang perjalanan dan para iblis cuba membinasakan kita melalui kesilapan dan dosa. Ini adalah konsep yang diberikan Bileam kepada anak-anak Moab (lihat karya Doktrin Bileam dan Nubuatan Bileam [204]).

Islam harus bertaubat dan memelihara hari-hari Sabat Tuhan dan Hukum-hukum Tuhan. Langkah pertama datang dengan membaca Kitab Suci. Islam telah diberitahu jika mereka tidak memahaminya maka pergilah bertanya seseorang tentang Kitab Suci itu dan mereka akan menerangkan maksud-maksudnya kepada kamu (lihat karya Sabat Di Dalam Quran [274]; Juma’ah: Bersedia untuk hari Sabat [285]; dan siri Perintah Tuhan [L1]). Jika kamu mengasihi Tuhan peliharalah perintah-perintahNya dan iman atau kesaksian Kristus (Wahyu 12:17; 14:12).

Wade Cox

Koordinator Umum.








